
QORTI TAL-APPELL
IMHALLFIN
S.T.0. PRIM IMHALLEF MARK CHETCUTI

ONOR. IMHALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar |-Erbgha, 17 ta’ Marzu, 2021.

Numru 16
Rikors numru 326/2013/1 JPG
Middle Sea Insurance p.l.c. (C — 5553) u b’digriet tat-2 ta’ Dicembru,
2015, inbidel fMapfre Middlesea p.l.c.
V.

Francis Chetcuti u Franwin Manufacturing Limited (C — 12980)

[I-Qorti:

1. Dan huwa appell principali mressaq mill-intimati minn decizjoni
moghtija mill-Prim’Awla tal-Qorti Civili fl-1 ta’ Marzu, 2016 (minn issa 'l
hemm imsejha “id-decizjoni appellata”), fil-kawza fl-ismijiet premessi li

biha u ghar-ragunijiet hemm imfissra, dik il-Qorti ¢cahdet I-e¢cezzjonijiet

imressga minnhom u laqghet it-talbiet attrici billi irrendiet ezegwibbli mill-
gdid il-kuntratt pubbliku tas-7 ta’ Mejju, 1998, fl-atti tan-Nutar Pierre
Cassar li bih l-intimat Francis Chetcuti kien ikkostitwixxa lilu nnifsu bhala
debitur ¢ert u likwidu ta’ Clement u Mary mizzewgin Bondin, bil-kumpanija
intimata tidhol garanti solidali mieghu ghall-imsemmi dejn, u dan
minhabba li kienu ghaddew aktar minn tliet (3) snin minn meta l-imsemmi
kuntratt kien ghall-ewwel darba maghmul ezekuttiv. Ir-rikorrenti fethet din
il-kawza fil-kwalita™ taghha ta’ ¢essjonarja ta’ bi¢ca mill-imsemmi kreditu
bis-sahha ta’ kuntratt pubbliku tal-4 ta’ Novembru, 2003, fl-atti tan-Nutar
Herbert Cassar li fih I-imsemmija mizzewg@in Bondin, bhala kredituri tal-
intimat, ¢edew erbgha u sittin punt hamsa fil-mija (64.5%) tal-kreditu i
kien ghad fadal favurihom lill-kumpanija rikorrenti (minn issa ’I| hemm

imsejha “Mapfre”);

2. Fl-att li bih fethet il-kawza, Mapfre tghid li fNovembru, 2003, saret
assenjazzjoni favur taghha ta’ parti mill-kreditu dovut mill-intimat lill-
mizzewgin Bondin, ghal liema kreditu I-kumpanija intimata (minn issa 'l
hemm imsejha “Franwin”) kienet dahlet garanti solidali mal-intimat.
Notifika tal-imsemmi kuntratt ta’ assenjazzjoni saret lid-debitur u lill-
garanti b’ittra uffi¢jali tas-26 ta’ Jannar, 2006. Minkejja t-talba, d-debituri

bagghu ma hallsux I-ammont dovut lilha. Ghalhekk, billi ghaddew aktar

minn tlett (3)! snin minn meta seta’ jigi ezegwit I-imsemmi att nutarili,

talbet lill-ewwel Qorti tirrendih ezekuttiv mill-gdid;

3. Fit-Twegiba tieghu I-intimat Francis Chetcuti (minn issa ’'| hemm
imsejjah “l-appellant”) laga’ billi gal li t-talbiet attrici ma jiswewx billi
Mapfre ma harsitx dak i titlob il-ligi fl-Artikolu 258 tal-Kodi¢i tal-
Organizzazzjoni u Proé¢edura Civili, u langas ir-regoli dwar i¢-¢essjoni ta’
kreditu u n-notifika tal-istess. Zied jghid ukoll li Franwin ilha snin bla
diretturi. Aktar ’il quddiem, l-appellant gajjem l|-e¢¢ezzjoni ulterjuri li I-
azzjoni kienet waqghet bil-preskrizzjoni tal-hames snin ghall-finijiet tal-

Artikolu 2156(f) tal-Kodiéi Civili;

4. Franwin ma ressqet |-ebda twegiba, minkejja li laqghet in-notifika

tal-atti kif imiss;

5. L-ewwel Qorti waslet ghad-decizjoni taghha fid-decizjoni appellata,
wara li ghamlet il-konsiderazzjonijiet li gejjin:

“Il-Qorti sejra l-ewwel net tikkonsidra I-posizzjoni tas-socjeta’ ntimata
f'dawn il-proceduri. Is-socjeta’ ntimata ma ressqitx twegiba ghar-rikors
promotur tas-socjeta’ rikorrenti, u lanqas produciet provi fil-mori tal-
kawza. Fin-nota ta' sottomissjonijiet prezentata solidament mill-intimat u
mis-socjeta’ ntimata, gie argumentat illi s-socjeta’ ntimata ma tistax tkun
kontumaci peress illi dawn il-proceduri ma jinbdewx b'rikors guramentat.

“Din il-Qorti kienet ordnat lill-intimat sabiex iressqu t-twegiba taghhom fi
zmien ghoxrin gurnata mid-data tan-notifika tar-rikors promotur permezz
tad-digriet taghha tal-10 ta’ April 2013 a fol 16. Ir-rikors promotur kien gie

LKif kien jghid I-Art. 258(¢) tal-Kap 12 kif kien fis-sehh gabel iddanhnlu I-bidliet fil-ligi bl-Att IV tal-
2016

notifikat permezz tal-procedura tal-affissjoni u publikazzjoni?, izda filwaqt
li I-intimat Francis Chetcuti ressaq ir-risposta tieghu, is-socjeta’ ntimata
bagghat ma ottemperatx ruhha mal-ordni moghti mill-Qorti ghal
prezentata tar-risposta.

“I-fatt illi s-socjeta’ ntimata hija sprovvista minn diretturi ma jfissirx illi n-
notifika li saret ma hijiex valida, jew li I-proceduri kellhom isiru kontra
kuraturi deputati.

“L-Artikolu 187 (5) jipprovdi illi:-

“Jekk mir-riferta tal-uffi¢jal inkarigat minn notifika ta’ skrittura jinstab
li n-notifika kif provdut fis-subartikolu (4) ma tkunx saret, il-qorti tista’,
jekk jirrizulta li mill-ingas xi hadd mill-persuni msemmija fl-
artikolu 181A(2) ikun jinsab Malta tordna illi n-notifika ssir billi
titwahhal kopja tal-iskrittura fil-post fil-belt jew fid-distrett fejn soltu
jitwahhlu l-atti ufficjali, fejn dak il-korp ikollu I-uffic¢ju registrat, ufficéju
principali, jew il-post tan-negozju tieghu, u billi dik I-iskrittura tinhareg
fil-qosor fil-Gazzetta tal-Gvern u fgurnal ta’ kuljum wiehed jew aktar
minn wiehed skont kif il-qorti tista’ tiddeciedi u, meta possibbli, billi
titwahhal kopja tal-iskrittura mal-bieb tal-ufficcju registrat, ufficcju
principali, jew post tan-negozju. ll-qorti tista’ wkoll tiehu dawk ilmizuri
ohra li jkunu jidhrulha xierqa sabiex tgharraf b’dik liskrittura lil xi hadd
mill-persuni msemmija fl-artikolu 181A(2).

“Skont I-Artikolu 187 (6):-

“Meta jirrizulta li I-persuni kollha msemmija fl-artikolu 181A(2)
ma jkunux jinsabu Malta jew li dawk il-persuni ma jezistux, il-
gorti ghandha tahtar kuratur li jidher ghal dak il-korp skont ma hemm
provdut fl-artikolu 929(d).”

“L-Artikolu 181A(2) jipprovdi illi:-

“Kull dikjarazzjoni, jew skrittura li ghandha tinhalef skont il-ligi
ghandha, fil-kaz ta’ korp li jkollu personalita guridika distinta, tinhalef
mill-persuna jew persuni li jkollhom ir-rapprezentanza guridika ta’ dak
il-korp jew minn kull segretarju tal-kumpanija jew minn kull
persuna ohra li tkun awtorizzata bil-miktub minn dak il-korp sabiex
tipprezenta atti gudizzjarji fismu jew li jaghmel dikjarazzjoni, risposta
guramentata jew skrittura bhal dawk imsemmija.”

*Mill-provi prodotti quddiem din il-Qorti, u senjatament ix-xhieda ta' Dr.
Claudette Fenech, irrizulta illi anke jekk is-socjeta’ ntimata kienet
sprovvista minn diretturi, xorta wahda kellha segretarju tal-kumpanija, li
kien l-intimat Chetcuti stess. Ghalhekk huwa car li n-notifika ta' dawn il-
proceduri saret skont il-ligi, billi giet segwita I-proceduta tal-
pubblikazzjonu u affissjoni u anke illi ma kien hemm I-ebda htiega illi I-
proceduri jsiru kontra kuraturi deputati a nom tas-socjeta’ ntimata.

2 Fol 26, fol 28 u fol 107

“Ghalhekk il-Qorti tqis illi ghal finijiet u |-effetti kollha tal-ligi, is-socjeta’
ntimata ghandha titgies bhala kontumaci f'dawn il-proceduri.

“Skond il-ligi, I-kontumacja ma tfissirx u ma tistax tigi ekwiparata ma
ammissjoni. Infatti kif gie ritenut fis-sentenza fl-ismijiet Blye Engineering
Co. Ltd Vs Philip Borg Bellanti u Joe Fenech deciz fit-22 ta' Gunju,
2005, Appell Civili per Onor. Imhallef Philip Sciberras:

“.. huwa wkoll principju ben stabbilit illi ghalkemm ilkonvenut
jibga’ kontumaci dan ma kellux jinftiehem bhala li hu abbanduna
kull eccezzjoni li seta’ jaghti fil-kawza u ammetta d-domanda.
Sta ghall-gudikant li jezamina jekk it-talba hix gustifikata,
indipendentement mill-kontumacja tal-konvenut. Vide Kollez.
Vol. XXIX P Il p 35;”

“lli infatti fis-sentenza fl-ismijiet Joseph Edmond sive Jesmond Meilaq

v. Brian Mizzi et noe., Appell, 27 ta’ Marzu, 1996 inghad:

“Ili fl-ahharnett irid jinghad illi skond il-gurisprudenza tal-Qrati
taghna, il-konvenut li jibqa’ kontumaci, bhal kaz odjern, ma
jitgiesx li ammetta t-talba ta’ I-attur, izda jitgies li jkun irrimetta
ruhu ghall-gudizzju tal-Qorti. Dana ma jfissirx pero’ li 1-Qorti
tista’ tqajjem hija stess ex officio kwalunkwe eccezzjoni li I-
konvenut seta’ jqajjem kieku kkontesta I-kawza billi kif gie
ritenut fis-sentenza ta’ I-Onorabbli Qorti ta’ Appell in re Hammet
vs Genovese moghtija fil-31 ta’Jannar 1991

“II-Qorti m’ghandhiex tissolleva eccezzjoniiet |li mhiex
awtorizzata espressament mill-Kodici ta’ Organizzazzjoni u
Procedura Civili jew minn konsiderazzjonijiet ta’ ordni Pubblika.

“Ghaliex altrimenti tinholoq sitwazzjoni fejn il-Qorti tiddeciedi
fug eccezzjoni taghha stess haga li mhix rakkomandabbli billi
tinvolvi vjolazzjoni ta’ principju kardinali tas-smiegh xieraq tal-
kawza;””

Vide ukoll sentenza fl-ismijiet Joseph Aquilina noe v. Lino Debono,
Qorti tal-Appell, deciza fis-7 ta’ Ottubru, 1997

‘Ikkonsidrat;

“L-intimat Francis Chetcuti eccepixxa illi dawn il-proceduri huma nulli
peress illi I-provvedimenti tal-Artikolu 258 tal-Kapitolu 12 tal-Ligijiet ta'
Malta ma gewx osservati.

“l-procedura stabbilita fl-Artikolu 258 tal-Kapitolu 12 tirrikjedi illi I-
esekuzzjoni ta' wiehed mit-titolu esekuttivi msemmija fl-istess artikolu
issir billi titressaq talba quddiem il-gorti kompetenti, u illi r-rikorrent
ghandu jikkonferma bil-gurament ix-xorta tad-dejn jew tat-talba li jkun
ifittex I-esekuzzjoni taghha, u li d-dejn jew parti minnu jkun dovut.

“I-Qorti rat ir-rikors promotur tas-socjeta’ rikorrenti, u jirrizulta illi:

“l. Is-socjeta’ rikorrenti ghamlet it-talba taghha permezz ta' rikors
guddiem il-qorti kompetenti; u

“2. Patrick Muscat ghal Middlesea Insurance Limited ikkonferma bil-
gurament tieghu il-kontenut tar-rikors promotur, u ghalhekk ix-xorta tad-
dejn li tieghu is-socjeta’ rikorrenti ged tfittex I-esekuzzjoni, u kif ukoll li d-
dejn huwa dovut.

“I-Qorti tgis ghalhekk illi din il-parti tal-ewwel eccezzjoni tal-intimat hija
ghal kollox infondata.

“Fl-ewwel eccezzjoni tieghu, l-intimat eccepixxa wkoll illi dawn il-
proceduri huma irriti u nulli peress illi s-socjeta’ rikorrenti ma rrispettatx
ir-regoli tac-cessjoni ta' kreditu u n-notifika tal-istess. Fil-verbal tal-24 ta'
Ottubru 2013, mitlub biex jikkjarifika liema huma n-nuqqgasijiet msemmija
rigward ic-cessjoni ta' kreditu u n-notifika tal-istess, I-avukat difensur tal-
intimat “iddikjara illi n-nuqqasijiet li hemm jirreferu ghan-notifika li skont
[-Art 1471 tal-Kap 16 l-assenjazzjoni kellha tigi nnotifikata permezz ta' att
gudizzjarju...u inoltre il-kumpanija Franwin Manufacturing Limited kienet
sprovvista mid-diretturi mis-sena 2002 u ghalhekk il-procedura korretta
kellha ssir kontra I|-kuraturi biex jirraprezentaw kumpanija li ma kelliex
diretturi.”

“Skont |-Artikolu 1471 tal-Kodici Civili:-

“|¢-¢essjonarju ma jistax, kwantu ghat-terzi, jezercita I-jeddijiet ilu
ceduti, hlief wara li ¢-cessjoni tkun giet imgharrfa lid-debitur b’aft
gudizzjarju, mi¢-¢essjonarju nnifsu jew mic¢-c¢edent.

‘Dak li jrid jigi stabbilit ghalhekk huwa jekk I-intimati kienux gew
notifikati bic-cessjoni permezz ta' att gudizzjarju.

“Is-socjeta’ rikorrenti, flimkien ma’ Clement u Mary Bondin u n-Nutar
Dottor Pierre Cassar, avvzaw lill-intimati bic-cessjoni maghmula fil-
kuntratt pubbliku tal-4 ta’ Novembru 2003 fl-atti tan-Nutar Dottor
Herbert Cassar, permezz ta ittra ufficjali ipprezentata fir-Registru ta'
din il-Qorti. Din I-ittra ufficjali kienet giet notifikata lill-intimati permezz
tal-procedura tal-publikazzjoni, u I-istess ittra giet ippubblikata fil-
Gazzetta tal-Gvern fis-16 ta' Mejju 2006 u fuq il-Malta Independent fl-24
ta' Mejju 2006.

“A skans ta' ripetizzjoni ta' dak hawn fuq enuncjat, is-socjeta’ rikorrenti
ma kellha |I-ebda bzonn tipprezenta I-ittra ufficjali kontra kuraturi deputati
a nom tas-socjeta’ ntimata, galadarba is-socjeta’ ntimata kien ghad
ghandha segretarju. [l-Qorti taghraf pero illi n-notifika ma saritx
strettament skont il-ligi peress illi saret biss publikazzjoni fil-Gazzetta tal-

Gvern, mentri |-ligi tezigi illi n-notifika ssir permezz ta' affissjoni, kif ukoll
publikazzjoni kemm fil-Gazzetta tal-Gvern kif ukoll f'gurnal ta' kuljum.
Madankollu xorta wahdu ghandu jitgies illi s-socjeta’ ntimata giet
notifikata skont il-ligi bl-ittra ufficjali mibghuta mill-kredituri sabiex javzaw
dwar ic-cessjoni li kienet sehhet. Dan qieghed jinghad ‘I ghaliex I-intimat
kien prezenta ittra ufficjali responsiva kemm f'ismu proprju kif ukoll
a nom ufl-interess tas-socjeta’ Franwin Manufacturing Limited®.2

“Fis-sentenza fl-ismijiet Antoinette Vella vs Kummissarju tal-Artijiet
et deciza mill-Qorti tal-Appell fit-13 ta’ Lulju 2001 gie ritenut illi

“Jekk mill-atti jkun jirrizulta illi I-persuna notifikanda kienet attwalment
irceviet l-att u kienet ipprocediet biex tikkontestah permezz ta’
risposta skond il-ligi, |-att tan-notifika nnifsu isir ghall-fini tal-process
ghal kollox irrilevanti. Dan propjru ghaliex il-prezentata tar-risposta
tkun tekwivali u kellha tigi interpretata bhala dikjarazzjoni tal-
parti li tkun ged taghti ruhha b’notifika bl-att. (...) Kwalunkwe
nugqgas jew difett fil-process tan-notifika isir fdawk ic-cirkostanzi
irrilevanti.”

“Applikat dan l-insenjament ghall-fatti tal-kaz in dezamina, I-Qorti tqis illi
id-difett fil-process tan-notifika tal-ittra ufficjali msemmija sar irrilevanti fil-
mument meta giet prezentata risposta permezz ta' ittura ufficjalia nom u
fl-interess tas-socjeta’ ntimata mis-Segretarju taghha, ghaliex il-
prezentata ta' din ir-risposta tekwivali ghal dikjarazzjoni li s-socjeta’
ntimata kienet ged taghti ruhha b'notifikata bl-ittra ufficjali msemmija.

‘Di piu’ skont is-sentenza fl-ismijiet Carmelo Cauchi vs Joseph
Camilleri deciza minn din il-Qorti diversament presjeduta fl-14 ta' Gunju
1955,

“Ib]'att gudizzjarju ghandu jiftiehem, skond il-ligi, dak li jigi
prezentat fir-Registru tal-Qorti u li jigi nnotifikat lid-debitur
permezz tal-Qorti.”

“Jirrizulta konsegwentement illi huwa sodisfatt ukoll ir-rekwizit illi I-intimat
jigu mgharrfa bic-cessjoni tramite att gudizzjarju galadarba huma gew
mgharrfa bic-cessjoni permezz tal-ittra ufficjali hawn fug imsemmija.
Ghalhekk il-Qorti ged tirrespingi din l-eccezzjoni.

‘Ikkonsidrat;

“L-intimat gajjem ukoll eccezzjoni ulterjuri tal-preskrizzjoni a tenur tal-
Artikolu 2156(f) tal-Kodici Civili.

“L-artikolu 2156(f) tal-Kodici Civili jipprovdi illi jagghu bi preskrizzjoni bl-
eghlug ta" hames snin

33 Fol 40.

“l-azzjonijiet ghall-hlas ta’ kull kreditu iehor li gej minn operazzjonijiet
kummerdjali jew minn hwejjeg ohra, meta I-kreditu ma jkunx jaqa’,
skont din il-ligi jew ligijiet ohra, taht preskrizzjoni agsar, jew ma jkunx
jirrizulta minn att pubbliku.”

‘Minn gari ta' dan l-artikolu huwa car li din |I-eccezzjoni ulterjuri tal-intimat
hija ghal kollox infondata. Il-kreditu vantat mis-socjeta’ rikorrenti
jirrizulta minn att pubbliku, stante illi jirrizulta minn kuntratt pubbliku
datat 7 ta' Mejju 1998 fl-atti tan-Nutar Dottor Pierre Cassar fejn I-intimat
ikkostitwixxa ruhhu bhala debitur favur Clement u Mary konjugi Bondin
fllammont ta' Lm31,745, u s-socjeta’ ntimata ikostitwixxiet ruhha garanti
ghall-istess ammont, liema debitu gie cedut u trasferit in parti lis-
socjeta’ rikorrenti permezz ta' kuntratt pubbliku datat 4 ta'
Novembru 2003 fl-atti tan-Nutar Dottor Herbert Cassar. Galadarba I-
kreditu jirrizulta minn att pubbliku, din I-azzjoni m'hijiex preskritta.

“Ghaldagstant, il-Qorti ged tichad |-eccezzjoni tal-preskrizzjoni.
“kkonsidrat;

“L-ahhar eccezzjoni mressqga mill-intimat hija illi s-socjeta’ ntimata ilha s-
snin sprovvista minn Diretturi. 1I-Qorti ma tgsix illi tali eccezzjoni hija
relevanti ghal posizzjoni tal-intimat, illi prezenta |-eccezzjonijiet fismu
proprju biss, u ghalhekk ma jistghax iressaq eccezzjonijiet a nom tas-
socjeta’ ntimata ukoll. Ghal kull buon fini pero, il-Qorti terga’ tirrepeti dak
hawn fuq rilevat, u cioe illi I-fatt li s-socjeta’ ntimata hija sprovvista minn
diretturi huwa rrelevanti ghal fini tal-proceduri de quo, stante illi
galadarba is-socjeta’ ntimata ghad ghandha segretarju tal-kumpanija,
skont il-ligi I-azzjonijiet ghad jistghu jigu prezentati kontriha, minghajr il-
htiega illi jsiru kontra kuraturi deputati.

“Din I-eccezzjoni gieghda ghalhekk tigi michuda wkoll.
‘Ikkonsidrat;

“Fin-nota ta' sottomissjonijiet prezentata minnhom, l-intimati argumentaw
illi s-socjeta’ rikorrenti nagset milli tipprova il-quantum tal-ammont dovut
lilha. II-Qorti ser tastjeni milli tiehu konjizzjoni ta' dan [-argument ghar-
rigward tal-intimat Francis Chetcuti stante illi din il-kontestazzjoni kontra
t-talba tas-socjeta’ rikorrenti ma saritx fin-nota ta' eccezzjonijiet, izda
saret biss fin-nota ta' sottomissjonijiet.

“I-Qorti tgis ghalhekk illi dan I-argument effettivament hu eccezzjoni
mohbi f'nota ta’ sottomissjonijiet. Kif intgal fis-sentenza fl-ismijiet Joseph
Mifsud vs Josephine Camilleri deciza minn din il-Qorti diversament
presjeduta fil-15 ta Lulju 2009:

“Ig]halkemm din il-Qorti, fejn setghet, dejjem irrifuggiet mill-
formalizmu esagerat, min-naha l|-ohra langas ma nkorragiet
permessivizmu ingustifikat u anzi, ma tarax li huwa sewwa illi

wara li jkunu inghalqu I-provi u l-iskritturi, parti f'kawza
tippretendi bi dritt i tista' tgangal kull difiza immaginabbli fil-
kors tad-dibattitu oral jew bil-miktub biex tipparalizza |-
pretensjonijiet tal-attur.”

“‘Gurisprudenza  pacifika tirritieni  illi  “eccezzjonijiet formali
m'ghandhomx jinghataw f'nota ta' osservazzjonijiet imma bil-mod
formali procedurali.’* Din il-linja ta' hsieb giet ukoll segwita fis-sentenza
fl-ismijiet Vincent Camilleri et vs Gaetana Aquilina, deciza fis-16 ta’'
Marzu 2004, fejn il-Qorti tal-Appell kienet tal-fehma illi

“Eccezzjoni li tigi sollevata mill-konvenut tkun inkorportata f'nota tal-
eccezzjonijiet akkompanjata b'dikjarazzjoni guramentata mill-parti
jew wahda mill-partijiet li tkun ged tressagha (vide Art. 158). Mhux
hekk biss talli I-ligi trid li kopja identika ta' din in-nota tal-eccezzjonijiet
"tigi notifikata permezz tar-registru lill-attur jew lill-avukat tieghu." Dan
ghaliex in-nota tal-eccezzjonijiet tinkwadra I-linja difenzjonali tal-
konvenut ghat-talbiet li jkunu saru fic-citazzjoni u mhux korrett u
langas ma ghandu jigi permess li, fi stadju inoltrat tal-kawza
meta l-istadju tal-provi jkun maghluq u meta din tithalla ghas-
sottomissjonijiet orali jew biex jigu prezentati noti tal-
osservazzjonijiet, I-kontro-parti tigi rinfaccata b'linja difenzjonali
gdida minghajr ma jigu osservati r-regoli procedurali.”

“‘Ghalhekk “meta eccezzjoni ma tigix moghtija formalment qisha
m'hijiex quddiem il-Qorti u I-Qorti mhix tenuta tiddecidiha.4

“In vista ta' dan il-Qorti tastjeni milli tiehu konijizzjoni tal-'argument’ tal-
intimat Chetcuti illi ssocjeta’ rikorrenti nagset milli tipprova il-quantum tal-
ammont dovut lilha galadarba din in linja ta' difiza ma gietx moghtija
formalment izda giet imgajjma biss fin-nota tal-eccezzjonijiet.[recte:
sottomissjonijiet]

“Fir-rigward tas-socjeta’ ntimata, din il-Qorti ma tistax tikkonsidra dan |-
‘argument’ peress illi galadarba bagghat kontumaci dan l-argument ma
ressqitux b'mod formali, u I-Qorti hija prekluza milli tqajjem eccezzjonijiet
ex officio sakemm ma tkunx giet moghtija din il-fakolta espressament
mill-ligi, jew minhabba ragunijiet ta' ordni pubbliku. Peress illi I-
kontestazzjoni tal-quantum m’hijiex eccezzjoni li tista' tinghata ex officio,
u langas hija eccezzjoni marbuta mal-ordni pubbliku, il-Qorti ma tistax
tikkonsidra dan |-argument fir-rigward tas-socjeta’ ntimata.

‘Ikkonsidrat;

4 Emanuele Busuttil vs Francesco Mercieca, Qorti tal-Appell Civili, deciza 15 ta' April 1950
u citata b'approvazzjoni fis-sentenza fl-ismijiet Joseph Mifsud vs Paul Cutajar, Prim'Awla tal-
Qorti Civili deciza 13 ta' Gunju 2008 u Paul Camenzuli vs Duncan u Linzie konjugi Delia et,
Prim Awla tal-Qorti Civili deciza 1 ta' Frar 2016.

5 Maria Debono vs Dolores Portelli, Qorti tal-Appell Civili deciza 22 ta' Ottubru 1954;
Tommaso Sammut vs Carmela Farrugia et, Prim'Awla tal-Qorti Civili deciza 19 ta' Ottubru
1954,

6.

“Pero, minhabba illi kif intqal mill-Qorti tal-Appell fis-sentenza fl-ismijiet
Joseph Vella vs Pierre Cremona, deciza fl-10 ta' Ottubru 2003 “[i]l-
kontumacja ma tehlisx lill-attur milli jissodisfa rrekwizit tal-ligi li
jressaq provi sal-grad almenu ta’ probabilita™ u li jressaq I-ahjar
prova” il-Qorti sejra, fir-rigward tas-socjeta’ ntimata biss, tqis jekk is-
socjeta’ rikorrenti ipprovatx sufficientement it-talba mressga minnha.

“L-azzjoni li ghandha quddiema I-Qorti hija wahda ghall-awtorizzazzjoni
biex jigi esegwit titolu esekuttiv. Kif jidher mis-sentenza fl-ismijiet HSBC
plc vs Raymond Sammut, deciza minn din il-Qorti diversament
presjeduta fl-14 ta' Dicembru 2011

“Mill-gurisprudenza nostrali in effetti jirrizulta li Pkawza ta’ din
ix-xorta ir-rikorrenti ma jkunx ged jitlob kanonizzazzjoni mill-
gdid tal-kreditu tieghu izda biss awtorizzazzjoni biex jezegwixxi
titolu ezekuttiv gia kanonizzat b’sentenza precedenti.”

“(Vide ukoll John Portelli nomine vs Henry Azzopardi et nomine Qorti
tal-Appell, deciza 29 ta’ Mejju 1997).

“F'dan il-kaz huwa inkontestat illi ma saret |-ebda kanonizzazzjoni ta'
kreditu permezz ta' sentenza izda huwa I-kuntratt ta' kostituzzjoni ta'
debitu illi gieghed jigi vantat bhala titolu esekuttiv.

‘Fis-sentenza fuq citata “HSBC Malta plc (C-3177) vs Raymond
Sammut” ikompli jirritieni : “L-uniku konsiderazzjoni li ghandha taghti
il-Qorti fi procedura bhal din hija biss dwar |-ezekuzzjoni tat-titolu
ezekuttiv. Trid taccerta ruhha dwar |-ezistenza tat-titolu ezekuttiv li
ghadda it-terminu prefiss mil-ligi minn meta dak it-titolu seta’ jigi
ezegwit kontra debitur intimat, li ix-xorta tad-dejn u il-fatt li |-istess
ghadu pendenti jigu konfermati bil-gurament mill-kreditur jew
raprezentant tieghu u li tordna |-ezekuzzjoni tat-titolu biss ghall-
ammont kanonizzat li jkun ghadu ma thallasx.”

“F'dan il-kaz il-Qorti tqis illi s-socjeta’ rikorrenti ipprovat sal-grad rikjest
mill-ligi dawn |-elementi kollha. Fir-rigward tal-esekuzzjoni tat-titolu, il-
Qorti hija moralment konvinta illi I-esekuzzjoni ghandha ssir fuq is-
somma reklamata mis-socjeta’ rikorrenti, specjalment in vista tax-xhieda
tal-intimat, illi bil-gurament tieghu ikkonferma illi wara t-trasferiment ta'
zewg appartamenti favur Mary Bondin, liema trasferiment sar gabel ma
sehhet ic-cessjoni, huwa ma ghamel I-ebda pagament iehor, u ghalhekk
m'huwiex verosimili illi s-socjeta’ rikorrenti hija dovuta somma anqas
minn dik mitluba, liema somma tirrifletti I-kreditu cedut u trasferit lilha mill-

konjugi Bondin”;

llli I-intimati hassew irwiehhom aggravati bl-imsemmija sentenza u

b’Rikors tal-Appell imressaq fil-15 ta’ Marzu, 2016, u ghar-ragunijiet

10

hemm imfissra, talbu li din il-Qorti joghgobha tilga’ I-aggravji taghhom, u
ghalhekk thassar is-sentenza appellata, filwaqt li tichad it-talbiet attrici ta’

Mapfre, bl-ispejjez taz-zewq istanzi kontra I-appellata;

7. llli permezz ta’ Twegiba tal-5 ta’ April, 2016, Mapfre laqghet billi,
wara li warrbet wiehed wiehed I-aggravji tal-appellanti, qalet li s-sentenza
appellata ghandha tigi konfermata u I-appell mi¢hud, bl-ispejjez taz-zewg
istanzi kontra |-appellanti;

8. Rat I-atti kollha tal-kawza;

9. Rat il-verbal tas-smigh tat-23 ta’ Frar, 2021, li bih il-partijiet

stqarrew li ma kellhomx X'izidu aktar mal-atti tal-appell diga” imressqga, u

talbu li [-appell jithalla ghas-sentenza;

10. Ratli l-kawza thalliet ghal-lum ghas-sentenza;

Ikkonsidrat:

11. llli din hija pro¢edura taht I-Artikolu 258 tal-Kodi¢i tal-

Organizzazzjoni u Proéedura Civili sabiex titolu ezekuttiv isir ezegwibbli

wara li lahaq ghadda z-zmien qabel ma saret |-ezekuzzjoni tieghu;

11



App. Civ. 326/13/1

12. i l-aggravji tal-appellanti mid-decizjoni appellata huma tlieta. L-
ewwel, li l-ewwel Qorti nagset meta rrendiet ezegwibbli mill-gdid il-
kuntratt ta’ kostituzzjoni ta’ debitu tas-7 ta’ Mejju, 1998, meta mill-atti ma
jirrizultax li giet segwita |-pro¢edura kontemplata taht is-subinciz (2) tal-
Artikolu 256 tal-Kapitolu 12 tal-Ligijiet ta’ Malta. It-tieni, I-ewwel Qorti
nagset li tgis l-argument imressaq minnhom i l-ammont dovut ma giex
ippruvat. Filwaqt li t-tielet aggravju huwa li I-ewwel Qorti nagset meta

gieset li kienet tiswa n-notifika tal-ittra ufficjali tas-26 ta’ Jannar, 2006;

13. i dwar |-ewwel aggravju, l|-appellanti jghidu li I-kuntratt ta’
kostituzzjoni ta’ debitu tas-7 ta’ Mejju, 1998, fl-atti tan-Nutar Pierre
Cassar, ma giex rez ezegwibbli billi mill-atti ma jirrizultax li ntbghatitiihom
ittra ufficjali biex tirrendih tali. Itennu li I-ewwel Qorti nagset billi ma gisetx
jekk it-titolu ezekuttiv li fuqu ssejset |-azzjoni ta’ Mapfre, kien tabilhaqq

gie rez ezegwibbli kif huwa mehtieg taht I-imsemmi subinéiz;

14. llli Mapfre lagghet ghal dan |-aggravju billi gajmet il-kwestjoni tas-
siwi tieghu. Tghid li tul is-smigh tal-kawza quddiem I-ewwel Qorti, I-
appellanti ma gajmu qatt il-kwestjoni tal-validita™ tat-titolu ezekuttiv li
tieghu qieghda tintalab I-ezegwibilita mill-gdid u l-ebda parti mid-
decizjoni appellata ma tidhol f'din il-kwestjoni. Ghaldagstant sahqget lima
jistax jitressaq appell dwar din il-kwestjoni fdan l-istadju. Ziedet tghid li,

fkawza bhal din, dak li huwa mitlub mill-appellata bhala rikorrenti huwa li

12



App. Civ. 326/13/1

tipprova li r-rekwiziti imsemmija taht d-dispozizzjonijiet ta’ I-Artikolu 258
intlahqu. Minkejja dan, u sabiex ma jkunx hemm dubju dwar is-siwi tat-
titolu ezekuttiv, ressqet kopja legali ta’ ittra uffi¢jali tat-28 ta’ Dicembru,

20018, bil-ghan li twaqga’ dik il-parti tal-aggravju;

15. llli dak li ged jilmentaw minnu |-appellanti taht dan l-aggravju mhux
li t-titolu ezekuttiv ma kien qatt jghodd, izda li ma giex ezegwit kif imiss
billi ma gewx mitluba jhallsu permezz ta’ talba formali, jigifieri b’ittra
ufficjali. Jibda biex jinghad li din il-kwestjoni mhix il-mertu ta’ dawn il-
proc¢eduri. Fil-fatt, kif tajjeb galet Mapfre, I-azzjoni taghha hija msejsa fuq
[-Artikolu 258 tal-Kodi¢i tal-Procedura, u fil-procedura li kellha
guddiemha, l-ewwel Qorti riedet tgis li dak mitlub formalment taht id-
disposizzjoni tal-Artikolu 258 tabilhaqq sehh sabiex t-titolu ezekuttiv jista’

jigi ezegwit wara li ghaddew it-tlett snin;

16. i I-Qorti tqis ukoll li d-difiza li tressget mill-appellant tul il-kawza
quddiem l-ewwel Qorti kienet torbot mal-Artikolu 258 tal-Kodici ta’
Procedura. Dan johrog kemm mit-Twegiba Mahlufa’, kif ukoll mill-
kjarifika maghmula mill-abbli avukat tieghu waqt is-smigh tal-24 ta’

Ottubru, 20138, Mix-xhieda moghtija mill-appellant Chetcuti waqt is-smigh

6 Dok “MI” fpagg. 174 — 5 tal-process
7 Pag. 30 tal-process
8 Pag. 33 tal-process

13

tal-14 ta’ Jannar, 2015° ghal darb’ohra ma tqajjimx l-ilment li ma giex
imsejjah biex ihallas b’att udizzjarju kif ged itenni f'dan I-ewwel aggravju.
L-istess jinghad meta |-appellant Chetcuti ttella’ jixhed fil-kontro-ezami
minn Mapfre!®. In-Nota ta’ Sottomissjonijiet'* imressga mill-appellanti

wkoll hija siekta ghal kollox fuq dan il-punt;

17. i ghaldagstant dan |-ewwel aggravju ma kienx il-mertu ta’
decizjoni quddiem l-ewwel Qorti u ma jistax jitressaq appell minn
kwestjoni li quddiem |-ewwel Qorti ma kienx tgajjem. Tqis ukoll li kull
dubju li seta’ kien hemm dwar |-ezekuzzjoni tat-titolu ezekuttiv ingieb fix-
xejn bil-prezentata tal-ittra ufficjali tat-28 ta’ Dicembru, 200112, mat-
Twegiba ghar-Rikors tal-Appell li turi li z-zewg appellanti lagghu n-notifika
taghha u li kienet espressament mahsuba biex tirrendi ezekuttiv il-kuntratt
tal-kostituzzjoni tad-debitu u wkoll li kienet tintimahom li, fin-nuqqas ta’

hlas, il-mizzewdin Bondin kienu se jmexxu ghall-ezekuzzjoni;

18. i fid-dawl ta’ dawn il-konsiderazzjonijiet, il-Qorti tasal ghall-fehma

li -ewwel aggravju m’ghandux mis-sewwa u ma jisthoqqlux jintlaga’;

9 Ara pagg. 110A sa 110K tal-process
10 Ara pagg. 112A sa 112F tal-process
11 Ara pagg. 138 sa 140 tal-process

12 Pagg. 175 u 176 tal-process

14

19. llli dwar it-tieni aggravju, l-appellanti jilmentaw li I-ewwel Qorti ma
tatx widen ghal dak li ssottomettewlha dwar li Mapfre nagset li tipprova I-
ammont (il-quantum) dovut lilha. Jghidu li din l-ec¢¢ezzjoni setghet
titressaq biss wara li nghalqu I-provi mir-rikorrenti u I-obbligu li titressaq
din il-prova kien jaga’ fuq Mapfre, li nagset li tghid kemm kien l-ammont

minnha pretiz;

20. Illi ghal dan l-aggravju, Mapfre lagghet billi qalet li I-ewwel Qorti
warrbet dan |I-argument ghaliex tressaq biss bhala argument fl-istadju tat-
trattazzjoni tal-ghelug u mhux bhala e¢¢ezzjoni formali, u li kien ghalhekk
li ma hassithiex marbuta li taghti decizjoni dwarha. Qalet ukoll li, min-
naha taghha, ressqet il-prova mehtiega li |I-kreditu kien dovut, u dawn il-
provi kienu bizzejjed, fil-parametri tal-azzjoni kif mressga minnha, biex
turi li d-dejn ma kienx thallas u li kien hemm raguni ghalfejn tintalab I-

ezekuzzjoni mill-gdid tal-kuntratt;

21. lllitabilhaqq, il-Qorti tqis li ma kien hemm xejn x’izomm lill-appellant
Chetcuti milli jitlob lill-ewwel Qorti thallih iressaq e¢¢ezzjoni ulterjuri, kif
wara kollox ghamel meta ttanta jilga’ ghall-azzjoni billi ressaq I-e¢¢ezzjoni
ulterjuri li I-azzjoni kienet waqghet bil-preskrizzjoni'®. Dik kellha tkun il-

proc¢edura li biha kellu jimxi I-appellant, anke jekk kif jargumenta ma kienx

13 Ara I-verbal tas-smigh tal-25 ta’ Mejju, 2015. F’'pag. 112 tal-process u n-nota fpag. 112H tal-
process

15

f'gaghda li jressagha qabel ma nghalqu I-provi min-naha ta’ Mapfre. Din

il-Qorti tagbel ghal kollox ma dak li galet I-ewwel Qorti li e¢éezzjoni

1 H

m’ghandhiex tiehu s-sura ta’ argument maghmul fNota ta

Sottomissjonijiet!*;

22. llli, minkejja dan, Qorti li tintalab tawtorizza mill-gdid |-ezegwibilita’
ta’ titolu taht il-pro¢edura tal-lum m’hijiex mitluba li terga’ tikkanonizza tali
kreditu.  Azzjoni bhal din m’hijiex mahsuba li ssir biex tohloq
kanonizzazzjoni gdida ta’ kreditu, izda li terga’ tghajjex titolu ezekuttiv li
jkun ghadda zmien minn fuqu. Minkejja dan, minhabba li xi drabi xi parti
mill-kreditu li jkun gie kanonizzat originarjament ftitolu ezekuttiv ikun
thallas matul iz-zmien li dak it-titolu jkun ghadu ezegwibbli, jista’ jaghti I-
kaz li fazzjoni bhal din (x’aktarx minhabba |-kontestazzjoni tal-parti
ezekutata) isir ac¢ertament dwar l-ammont mill-kreditu li jkun ghadu
dovut meta t-titolu jerga’ jsir ezegwibbli>. Dan izda ma japplikax ghal kaz
li I-Qorti ghandha quddiemha ladarba gie ppruvat li ma sar ebda hlas mill-

appellanti;

23. llli ghaldagstant dan it-tieni aggravju wkoll m’ghandux mis-sewwa

u mhux sejjer jintlaga’;

14 1I-Qorti taghmel taghha I-iskorta tas-sentenza msemmija fis-sentenza appellata fpagg. 154
sa 155 tal-process .
App. Civili 23.11.2020 fil-kawza fl-ismijiet George Zammit noe v. Michael Frendo noe

16

24. i jonqgos li I-Qorti tqis it-tielet aggravju. L-appellanti jghidu li
kemm l-ittra uffi¢jali tas-26 ta’ Jannar, 2006, kif ukoll r-Rikors Mahluf
huma rriti u nulli billi Francis Chetcuti kien ilu Zmien li rrizenja minn direttur
ta’ Franwin u, bhala segretarju taghha, ma jgawdix ir-rapprezentanza
guridika taghha. Itennu li I-ewwel Qorti kellha ssib li, fi¢-cirkustanzi, in-
notifiki kellhom isiru lill-kuraturi deputati li kellhom jinhatru biex jidhru ghal

Franwin;

25. i, min-naha l|-ohra, Mapfre tghid li n-notifika tal-atti gudizzjariji
msemmija saret permezz tal-proc¢edura ta’ affissjoni meta Franwin kienet
ghadha registrata mar-Registru tal-Kumpanniji. Tghid ukoll li I-appellant
Chetcuti kellu s-setgha li jilga’ n-notifika fil-kwalita™ tieghu ta’ Segretarju
tal-kumpanija. Ittenni li, fl-ahhar mill-ahhar, I-appellanti lagghu n-notifika
anke b’'mod tacitu ladarba pprezentaw Twegiba ghall-ittra uffi¢jali tas-26

ta’ Jannar, 20061, b'ittra ufficjali taghhom fil-21 ta’ Marzu, 2006*';

26. lllidin il-Qorti, spec¢jalment f' materja teknika bhalma hija I-kwestjoni
tas-siwi ta’ notifika, ghandha thares b’reqga dak li tghid il-ligi dwar il-

procedura preskritta tan-notifiki'?;

16 Ara Dok “C”, fpagg. 9 — 10 tal-process

17 Ara dok fpag. 40 tal-process

18 Ara, b’ezempju, P.A. MCH 25.6.2013 fil-kawza fl-ismijiet Jan Pace et v. Kummissarju tat-
Taxxa fuq il-Valur Mizjud (mhix appellata)

17

27. llli ghal dak li jirrigwarda n-notifika ta’ individwi, il-ligi tipprovdi dwar
kif ghandha ssir in-notifika ta’ atti gudizzjarji fl-Artikolu 187(1) tal-Kap 12
tal-Ligijiet ta’ Malta, billi tipprovdi dwar fejn ghandha ssir in-notifika u ma’
min tista’ tithalla kopja. Fil-kaz ta’ kumpanija jew ta’ korp moghni
b’personalita Juridika, min-naha |-ohra, il-ligi tipprovdi dwar kif ghandha
ssir in-notifika lilha ta’ atti udizzjarji fl-Artikolu 187(4) tal-istess Kodici.
Dak l-artikolu jipprovdi dwar fejn ghandha ssir in-notifika ta’ att gudizzjarju
lill-korp li jkollu personalita” guridika® u kif ukoll lil min ghandha ssir tali
notifika, filwaqt li, b’'mod alternattiv ghall-ewwel ghamla ta’ notifika,
isemmi lil min ghandha ssir in-notifika?®, imma fil-post li I-ligi ssemmi dwar
in-notifiki ta’ persuni individwali. B’differenza mill-kaz ta’ notifika ta’ atti
gudizzjarji lil individwi, il-ligi tghid li dwar persuni kompetenti li jirCievu atti
gudizzjarji fisem korp moghni b’personalita” guridika, tali persuni jridu

jkunu awtorizzati bil-miktub minn tali korp biex jirrapprezentawha?:;

28. i mill-atti jirrizulta li I-ittra ufficjali tas-26 ta’ Jannar, 200622, li bih
Mapfre irrendiet ezekulttiv il-kuntratt u r-rikors li bih infethet din il-kawza??
mertu ta’ din il-kawza, gew notifiki lill-intimati bil-pro¢edura ta’ affissjoni.
Jirrizulta wkoll li Franwin kienet giet registrata fit-13 ta’ Awwissu, 1991,

kellha bhala direttur u segretarju lill-appellant Chetcuti, li rrizenja mill-

19 Art. 187(4)(a) tal-Kap 12

20 Art. 187(4)(b) tal-Kap 12

2L Art. 181A(2) tal-Kap 12

22 Dok. “C” fpagg. 10 sa 15 tal-process

23 Dok. “A” fpadg. 105 sa 107 tal-process. Ara wkoll Dok. “CF1’fpagg. 64, 81 u 82 tal-proc¢ess

kariga ta’ direttur fi Frar 2002, izda baga’ iservi bhala segretarju tal-istess
kumpanija. Skont l-istatut ta’ Franwin, ir-rapprezentanza uridika kienet
fdata fidejn id-direttur jew persuna ohra mahtura mill-Bord tad-Diretturi.
Mill-atti tal-kawza, ma jirrizultax li Franwin qatt hatret lil xi haddiehor bir-
rapprezentanza guridika taghha fin-nuggas tad-direttur taghha. Sat-2 ta’

Gunju 2014, Franwin kienet ghadha attiva?*;

29. i l-argumenti mressga mill-appellanti huma I-istess argumenti li
gajmu quddiem |-ewwel Qorti fin-Nota ta’ Sottomissjonijiet taghhom. L-
ewwel Qorti sabet li, minkejja li Franwin kienet sprovvista minn direttur,
xorta wahda kellha segretarju joqghod f'Malta, u n-notifika bil-pro¢edura
tal-affissjoni ghaldaqgstant saret skont il-ligi. Qalet ukoll li ma kien hemm
ebda htiega li jinhatru kuraturi deputati biex jidhru ghal Franwin f'dawn il-

proceduri;

30. i din il-Qorti tagbel ma’ dawk il-fehmiet tal-ewwel Qorti. Tqis |i I-
fatt li I-persuna fdata bir-rapprezentanza Juridika ta’ kumpanija rrizenjat
mill-kariga taghha fi hdan tali kumpanija bla ma nhatret persuna ohra
minflokha ma jolqotx hazin ir-regoli tal-ligi dwar in-notifika ta’ atti
gudizzjarji taht il-Kodiéi tal-Proéedura Civili. Ghaldagstant I-pro¢edura ta’
affissjoni kif segwita minn Mapfre saret skont il-ligi, u tqis li ma hemm xejn

x'tic¢ensura fir-ragunament tal-ewwel Qorti f'dan ir-rigward,;

24 Ara x-xhieda ta’ Dr Claudette Fenech fpag. 51 u 52 tal-process

31. llli ghaldagstant langas it-tielet aggravju m’ghandu mis-sewwa u

mhux ser jintlaqa’;

Decide:

32. Ghal dawn ir-radunijiet, il-Qorti gieghda taqta’ u tiddeciedi billi:

tichad l-appell tal-appellanti billi ma jirrizultax li hu misthoqq,

u tikkonferma ghal kollox id-decizjoni appellata moghtija mill-Prim’Awla

tal-Qorti Civili fl-1 ta’ Marzu, 2016, bl-ispejjez taz-zewg istanzi kontra I-

appellanti.
Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
ar

